
Lakshmi Stotram

லக்ஷ்மீஸ்தோத்ரம்

ஶ்ரியா யுக்த:ஶ்ரீமாந் ஸ்தி²திஜநிலயாதீ³ந் கலயதே
ஜக³த்யா நைவம் சேத் ஸ்வமபி ந ச புஷ்ணாத்யஶரண: ।

அதஸ்த்வாம் தத்தாத்³ரு’க்³து³ரதி⁴க³மநி:ஸீமவிப⁴வாம்
ப⁴ஜாமோ ருத்³ராணீபரிசிதபதா³ம்போ⁴ஜயுக³ளீம் ॥ 1॥

அயி ஶ்ரீஸ்த்வம் பூர்வம் ஜநகதநயீபூ⁴ய ஜக³தாம்
ப்ரபோ⁴ ராமஸ்யாபூ: ⁴ ப்ரியஸஹசரீ கோஸலபதே: ।

ததா²புஷ்ய: க்ரு’ஷ்ணம் நதஜநநி ருக்மீந்த்³ரதநயா
விநா த்வாம் கோ³விந்த:³ ப்ரப⁴வதி ஜக³த்யாம் க்வ ச ந வா ॥ 2॥

த்வயா த்³ரு’ஷ்ட: ஶம்பு⁴ஸ்த்ரிபுரமத²நாயாலமருண-

க்ஷபாநாதா²வாஜ்ஞாம் ஶிரஸி நித³தா⁴நாவுத³யத: ।
பிப³ந் ப⁴க்த்யா பத்³மே தவ சரணநிர்ணேஜநஜலம்

ப²ணீநாமீஶாந: பரிவஹதி மூர்த்⁴நா வஸுமதீம் ॥ 3॥
த்வதீ³யே நம்ரார்திக்ஷபணநிபுணே பாத³கமலே

வஹந் மூர்த்⁴நா ஜம்ப⁴த்³விஷத³வதி கீ³ர்வாணநக³ரீம் ।
த்வதீ³யப்⁴ரூப⁴ங்கா³ஜ்ஜநயதி ஜக³த் பங்கஜஜநி-
ஸ்த்வயா த்³ரு’ஷ்ட: கோ வா ஜநநி பத³முச்சைர்ந ப⁴ஜதே ॥ 4॥

ஹரேர்வக்ஷ:பீடீ²மநுகலமுபாஸ்தா²ய விபுலாம்
ஸுதா⁴ஸாரை:ஶ்ரீமச்சரணநலிநாந்தர்விக³லிதை: ।

ப்ரஸிஞ்சந்த்யஞ்சந்தீ குமுத³வநமம்போ⁴ஜநிலயே
கத²ம் வா நாத⁴த்ஸே மயி பத³யுக³ம் நம்ரஜநநி ॥ 5॥

புரா தே பாதா³ப்³ஜப்ரஸ்ரு’மரபராகா³ந் ஸ்வமகுடே
வஹந் ருத்³ரோऽப்யத்³ரேர்து³ஹிதரமுதா³ராமுத³வஹத் ।

ஶரண்யே லோகாநாம் முநிஜநவரண்யே தநுப்⁴ரு’தா-
மபாங்க³ஸ்தே பூ⁴யாத³துலகுஶலாயாப்³ஜநிலயே ॥ 6॥

லக்ஷ்மீஸ்தோத்ரம்

புராரேஸ்த்வாம் புஷ்பை:ஸஹ கி³ரிஜயாராதி⁴தவதோ
க³லம் க³த்வா கோ⁴ரம் க³ரமப⁴வதி³ந்தூ³பலமிவ ।

அத:ஶ்ரீ: ஶ்ருத்யந்தா: ப்ரணிஜகு³ருதா³ராம்ஸ்தவ கு³ணா-

நியத்தாநிர்முக்தாநநவதி⁴கவாத்ஸல்யஜலதே⁴ ॥ 7॥
ஶரஜ்ஜ்யோத்ஸ்நாகாந்திஸ்துஹிநகரபி³ம்பா³ப⁴வத³நா

குசாப்⁴யாமாநம்ரா குப³லயத³லஸ்பர்தி⁴நயநா ।
த³தா⁴நா ஹஸ்தாப்⁴யாம் நலிநயுக³ளம் காபி மஹஸாம்

ததிர்விஷ்ணோர்வக்ஷ:ஸ்த²லமதி⁴வஸந்தீ விஜயதே ॥ 8॥
ஸசந்த்³ரே ஸோஷ்ணாம்ஶௌ விரமதி விரிஶ்சே ஸஹஶிவே

க்ரு’தாந்தே ஜாதாந்தே ப⁴ஜதி ச விராமம் ஸுரபதௌ ।
அநூபே ஸர்வஸ்மிந் வடத³லதலே த்வத்பதிரஸௌ

முகுந்த:³ஸாநந்த³ம் விஹரதி ரமே கல்பவிரமே ॥ 9॥
பய:பாராவாரே மணிவிரசிதே மண்டபதலே

ப்ரதீஹாரே வாணீத⁴ரணித⁴ரகந்யாபரிவ்ரு’தே ।
மணீபீடே² தஸ்மிந் கநகமபத்³மே ஸ்தி²திஜுஷோ

ஹரேரங்கஸ்தா²ம் த்வாம் கதிசந ப⁴ஜந்தே க்ரு’ததி⁴ய:॥ 10॥
பரவ்யோம்ந: பத்யு: ப்ரியமஹிஷி தே பாத³யுக³ளீ-
நிதி³த்⁴யாஸா யஸ்மிந்நுத³யமயதே லோகஜநநி ।

ததை³வாஸ்மை தே³வி ப்ரதி³ஶஸி ஸுரேந்த்³ராபி⁴லஷிதம்
பத³ம் வாணீம் சாபி ப்ரசுரகருணாஸாரப⁴ரிதாம் ॥ 11॥

வத³ந்தி த்வாம் ஸந்தோ ஹுதபு⁴ஜமதி⁴ஷ்டா²ய ஸகலம்
ஸமஶ்நந்தீம் ஹோத்ரா ஹுதமநுஸவம் ஶ்ரீர்ப⁴க³வதி ।

புராணா வாண்யேவம் ப்ரணிக³த³தி பி³ம்பே³ தி³நபதே:
ஸமம் பத்யாநர்கா⁴ண்யநுதி³நமிஹார்த்⁴யாணி ப⁴ஜதே ॥ 12॥

த்வமாத்மா த்வம் காலஸ்த்வமஸி ச பரம் ஜ்யோதிருத³தி⁴-
ஸ்த்வமக்ஷ்ணோராநந்த³ஸ்த்வமஸி ச பரம் ப்³ரஹ்மமஹிஷீ ।

சிதா³த்மா த்வம் லக்ஷ்மீர்ஜக³தி³ஹ தவாபாங்க³சலநம்
ஸமாலம்ப்³ய ஶ்ரீமாந் ஸ்ரு’ஜதி ப⁴க³வாநத்த்யவதி ச ॥ 13॥

கு³ணை: பூர்ணே நிர்ணேஜநஜலபவித்ரத்ரிபு⁴வநே
ஜராதூ³ரீபூ⁴தே ஜநநி நிக³மாந்தஸ்தவபதே³ ।

நதாநாம் ஸ்தோத்ரூ’ணாமமிதப²லவிஶ்ராணநசணௌ
வயம் வைகுண்டே²ஶப்ரணயிநி ப⁴ஜாமஸ்தவ பதௌ³॥ 14॥

க்ஷமாசாரௌ தூ³ரே கு³ருசரணப⁴க்திஸ்து ஸுதராம்
ததா² த⁴ர்மேऽப்யாஸ்தா² தவ சரணசிந்தா மயி குத: ।

ததா²ப்யங்கா³பாங்கா³நயி கலய லக்ஷ்மீஸ்தவ த³யாம்
ப்ரஶம்ஸந்த்யுத்³தா³மாம் யமநியமவந்தோ முநிஜநா:॥ 15॥

தவாபாங்கை³ர்த்³ரு’ஷ்டோ ஜநநி கருணார்த்³ரைர்ப⁴வதி ய:
ஸ வேத்தா ஶாஸ்த்ராணாம் ஸ க²லு குலஶீலாதி³ஸஹித: ।

ஸ த³ர்பம் காந்த³ர்பம் ஶமயதி ச தா³ந்தேந மநஸா
ப்ரஶாஸ்த்யேநாமீஶஶ்சதுருத³தி⁴வேலாம் வஸுமதீம் ॥ 16॥

அதோ³ஷ: கோ வாஸ்தே ஜந இதி ருஷம் ஶேஷஶயிது:

பரிஷ்வங்கை³ஸ்துங்கை:³ ப்ரஶமயஸி காருண்யப⁴ரிதே ।
மதீ³யாநார்த்³ராநப்யதி⁴கமபராதா⁴ந் ப⁴க³வதி

க்ஷமஸ்வேமாம் லக்ஷ்மி ஸ்துதிமபி மமாங்கீ³குரு முதா³॥ 17॥
கதா³ரண்யே புண்யே கமலவநவாபீபரிவ்ரு’தே

தரூணாம் சா²யாபி⁴ஸ்தரணிகிரணாந்தர்தி⁴நி தலே ।
வஸந் மாதர்லக்ஷ்மீ: கமலவநவாஸைகரஸிகே

ப்ரஸீதே³தி க்ரோஶந் கலுஷமபநேஷ்யே பரிணதம் ॥ 18॥
இதி ஶ்ரீபூ⁴ஸாரம்புரமதி⁴வஸந் ராக⁴வகவி:
குலே வாதூ⁴லாக்²யே மஹதி ஜநிமாந் லோகவிநுதே ।

ஸதாம் ஸேவீ ஸத்வாதி⁴கரகு⁴வராசார்யதநயாத்
ஸமுத்பந்நோ லக்ஷ்ம்யா:ஸ்துதிபி⁴ரது⁴நாநர்ச சரணௌ ॥ 19॥

இதி (வாதூ⁴ல) ராக⁴வகவிக்ரு’தம் ஶ்ரீலக்ஷ்மீஸ்தோத்ரம் ஸம்பூர்ணம் ।
ஸ்தோத்ரஸமுச்சய: 2 (87)

Vadhula Raghavakavi, author of the Lakshmistotra

(87), may be the same as Viraraghava,

commentator on the UItararamacarita and author

of the Malayajaparinaya. He belonged to the

Vadhtilagotra and was a resident of Bhusarapuram

(Tirumalisai near Poona- malli, Madras). He is

said to have lived in the eighteenth century.

